
S’isch chaut, es zieht 
I lege dä aut verfrääsnig Pulli aa 
I frühre geng no, vo inne g‘frürts,  
Zünte nomau mini letschti Zigi aa... 
 
B‘setzt, bewohnt, u scho wieder abg‘risse 
Sch‘ geng die glychi Gschicht, over und over... 
G‘flüchtet, verjagt, säuber furtg‘schosse 
Wyter wägg vo mim Ziel, i ha hunger... 
 
ha kes Huus, bi immer nume Gascht am Tisch 
Sueche i däm winzige, luftlääre Ruum, 
frei u verlore wie ne Fisch 
vo Nacht zu Nacht, schaffes chuum... 
 
 
I wett itz ändlech.... 
Ändlech ....  
 
Hei cho... 
Zu Dir... 
Hei cho... 
Zu mir... 
 


